КОМИ РЕСПУБЛИКАЛӦН ОЛАНПАС

"Коми Республикаын йӧзӧс дон босьттӧг юридическӧй отсӧгӧн могмӧдӧмын юалӧмъяс йылысь" Коми Республикалӧн Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                         2014 вося йирым тӧлысь 23 лунӧ
1 статья. Пыртны "Коми Республикаын йӧзӧс дон босьттӧг юридическӧй отсӧгӧн могмӧдӧмын юалӧмъяс йылысь" Коми Республикалӧн Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 7 №, 167 ст.) татшӧм вежсьӧмъяс:
1. 2 статьялӧн 1 юкӧнӧ содтыны татшӧм сюрӧса 71 пункт:

"71) дон босьттöг юридическöй отсöгöн могмöдан канму система серти федеральнӧй оланпастэчас серти виччысьӧмторйӧ веськалӧм йӧзӧн дон босьттӧг юридическӧй отсӧг вылӧ инӧд збыльмӧдӧмлысь пӧрадок, условие да котыртана-инӧда могмӧдӧм урчитӧм;".

2. 3 статьяын:

1) "Дон босьттöг юридическöй отсöгöн могмöдан канму система серти" кывъяс вежны "1. Дон босьттöг юридическöй отсöгöн могмöдан канму система серти" кывъяс вылӧ;

2) содтыны татшӧм сюрӧса мӧд юкӧн:

"2. Коми Республикаын дон босьттӧг юридическӧй отсӧг канму системаын участвуйтысьяслы дон босьттӧг юридическӧй отсӧг сетны сэк, кор йӧз, кодъяслӧн эм та вылӧ инӧд, петкӧдлӧны торъя гражданинӧс эскӧдысь документ (гражданин нимсянь кӧ шыӧдчӧ Россия Федерациялӧн оланпастэчас серти сійӧс петкӧдлысь морт, содтӧд петкӧдлӧ татшӧм уджмогъяс эскӧдысь докмент) да «Россия Федерацияын дон босьттöг юридическöй отсöг йылысь» Федеральнöй оланпаслӧн 20 статьяса 1 юкӧнын индӧм мортлысь колан категория эскӧдысь документ.".

2 статья. Тайӧ Оланпас вынсялӧ сійӧс официальнӧя йӧзӧдӧм бӧрын дас лун мысти.

Коми Республикаса Веськӧдлан котырлы лӧсьӧдны ассьыс нормативнӧй инӧда актъяс тайӧ Оланпас серти.

